
As  Lonndinn do  thainic  Tadhg  [Ó  Rodaigh  (catalogue)]  fán  am-sa,  íar 
mbeith chuig bhlíadna a sibhte dho ann, ris na heaspucaibh, fá chealluibh 
Eireann da  mbuain dona  heaspucaibh  Gallda  7 d’eighrigh sin leis,  go 
ttainic go hÉirinn tré Alboin, i ttós an choguigh, 1641. Ní raibh i nEirinn 
duine dob fhogluma ina dob fherr dh’fher dlighigh ina é.
Is  don  Tadhg  ceadna  do-righne  Cúchoiccriche  ic  Tuathail  Bhuídhe  Uí 
Dhuibhgennain  an  dán  órdha  dirioch  fón  am  ann ar ghlac  an sibhte 
reimhráidhte do láimh, a n-aighe ghaillespuic Eireann. Do chaillios an dán, 
acht trí rainn, 7 is olc liom é. Ag so na tri rainn.

1 Aoinsciath chosnaimh na ccealls

ní bhfuair an chlíar go coitchionn
i n-iath Meidbe [.i. i cConnacht] na Mhacha [ .i. i nEirinn] 
acht tríath ferrdha Fiodhnacha.

2 A ainm ós áird búan a bhladh
méid a aignigh ní hiongnamh
Ó Rúdhraighe na nglonn nglan [.i. na ccath] 
’s o Chonn chulbhuidhe Chruachan.

3 Mían a thola ag Tadhg ógs

triath Mhaigh Réin na rioghród
ní hantrom dha céill a cur
ag altrom mhéin na n-úghdar.a


